
Bharatagitam

பா⁴ரதகீ³தம்

ஶ்ரீமத்ஸமஸ்தஸம்பத்ஸம்ரு’த்³தி⁴ஸம்பூர்ணரம்யதோத்கர்ஷம் ।
ஹ்ரு’த்³யாநவத்³யவித்³யாவித்³யோதி விபா⁴தி பா⁴ரதம் வர்ஷம் ॥ 1॥
ஸஹகாரநாலிகேராக³ருபாடீராதி³மதருவரருசிரம் ।
ப²லவிநதகலமஶாலிக்ஷேத்ரவ்யாக்²யாதஸாரஸர்வஸ்வம் ॥ 2॥
நாநாகலாகலாபப்ரசாரவிஸ்தாரிகீர்திகமநீயம் ।
தே³ஶாந்தராநுகார்யப்ரகு³ணபரிஷ்காரஸாரரமணீயம் ॥ 3॥
ப்ரதிதி³நமதீ⁴யமாநஶ்ருதிபரிபூதாக்³ரஹாரமஹநீயம் ।
ஷட்³த³ர்ஶநீபடிஷ்ட²த்³விஜகோ³ஷ்டீ²சிந்த்யமாநஶாஸ்த்ரார்த²ம் ॥ 4॥
வைதி³ககர்மட²வித்³வத்பரிஷத³நுஷ்டீ²யமாநப³ஹுயாக³ம் ।
அநவரதமுதி³தநிர்ஜரபா⁴விதஸஸ்யாதி³ஸம்பத³பி⁴ராமம் ॥ 5॥
அத்ர விராஜதி கௌ³ரீகு³ருரச்யுதமூர்திராஶ்ரயோ ஜக³தாம் ।
வ்யோமாவகா³ஹிபாத:³ஸுரஸரித³வதாரகாரணம் ஹிமவாந் ॥ 6॥
யம் கில யஜ்ஞாங்க³க²நிம் த⁴ரணீத⁴ரணக்ஷமஸ்வஸாராட்⁴யம் ।
பரிகலிதயஜ்ஞபா⁴க³ம் ஶைலாதி⁴பதிம் ப்ரஜாபதிர்வ்யதி⁴த ॥ 7॥
யத்ர மஹாமஹிமாநோ விஷயவிதூ³ரா மஹாத்மாந: ।
ப⁴க³வத்³த்⁴யாநைகபராஸ்தப்யந்தே தேபிரே ச தப்ஸ்யந்தே ॥ 8॥
ஶ்ரீக²ண்ட³க²ண்ட³ஜநிபூ⁴ரக³ஸ்த்யவாஸாதிபாவநோத்³தே³ஶ: ।
த³க்ஷிணஸமீரஸூதிர்லஸதிதராம் மலயஶைலோऽத்ர ॥ 9॥
யா காபிலகோபாநலஶலபா⁴யிதஸக³ரந்ரு’பதிதநயாநாம் ।
த்ரிதி³வாதி⁴ரோஹலீலாகல்பிதத்³ரு’ட⁴புண்யரஜ்ஜுநிஶ்ரேணி:॥ 10॥
யாம் கில ஹரிசரணாருணஸரஸிஜநிஷ்யந்தி³மது⁴ரமது⁴தா⁴ராம்
ஆஸேவ்ய ஸுக்ரு’திலோகஸ்தாபம் விஜஹாதி ஸர்வத: ப்ரஸ்ரு’தம் ॥ 11॥
ப³ஹுதீர்த²ஶோப⁴மாநா ஸங்க³தயமுநா ஸரஸ்வதீருசிரா ।

1



பா⁴ரதகீ³தம்

ப்ரத²மா மஹாநதீ³நாம் ப்ரவஹதி ஸாப்யத்ர பாவநீ க³ங்கா³॥ 12॥
மாதேவ போஷயந்தீ பயஸா சோலாநபா³த⁴மங்கக³தாந் ।
ஶ்ரீரங்க³ஸங்க³ஸங்க³தமங்க³ளதுங்கா³த்ர வஹதி காவேரீ ॥ 13॥
முக்தாகலிதம் தீர்தே² த³த⁴தீ விரஜேவ யாவகா³ஹிஜநாந் ।
முக்தாமயாந்விதநுதே ப்ரவஹதி ஸரித³த்ர தாம்ரபர்ணீ ஸா ॥ 14॥
யஸ்மிந்விந்யஸ்ய பத³ம் ஸுரலோகாத்³பா⁴ரதீதே³வீ ।
ஸ்வயமவததார பூ⁴மாவத்ராபூ⁴த்கவிகு³ரு:ஸ வால்மீகி:॥ 15॥
ஸூக்திஸுதா⁴ரஸதா³நாத³கி²லாநாமோத³யந்விபு³தா⁴ந் ।
ரூபாந்தரக³தவிஷ்ணு: க்ரு’ஷ்ணத்³வைபாயநோऽத்ர ஸஞ்ஜஜ்ஞே ॥ 16॥
ஸூர்யாசந்த்³ரமஸாவிவ ஸந்தமஸம் யௌ விதூ⁴நுதோ ஜக³த: ।
தாப்⁴யாம் பூதம் பா⁴ரதவர்ஷே வர்ணயது க: கத²ங்காரம் ॥ 17।
தே³ஹஸ்ய வாங்மநஸயோரபி மலமுந்மூலிதம் யேந ।
தேந பதஞ்ஜலிநேத³ம் வர்ஷமபூ⁴ஷ்யாத்மநோ ஜநுஷா ॥ 18।
ஆஸ்தி²ஷத கர்மணைவ ஹி ஸம்ஸித்³தி⁴ம் ப்³ரஹ்மவாதி³நோ யே தே ।
ஜநகாத³யோ மஹாந்தோ வர்ஷமித³ம் ஜ்ஞாநபூர்ணமதநிஷத ॥ 19॥
ஶ்ரீஶங்கரராமாநுஜமத்⁴வாசார்யா அவாதரந்நத்ர ।
யே கில ஸோபாநததிம் நிரமாஸத முக்திஸௌத⁴மதி⁴ரோடு⁴ம் ॥ 20॥
யத்³க³தி²தஸூக்திமாலா ஸுத்³ரு’ஶாம் ப்ரதிதே³ஶமுல்லஸதி கண்டே² ।
கவிலோகஸார்வபௌ⁴ம: கீர்த்யா ரேஜே ஸ காலிதா³ஸோऽத்ர ॥ 21॥
வாசாம் விஹாரப⁴வநம் ப்ரஸந்நக³ம்பீ⁴ரஸரஸமது⁴ராணாம் ।
பா³ணகவிரத்ர ஜஜ்ஞே ய: கில ஸாரஸ்வதம் பௌம்ஸ்ஸ்நம் ॥ 22॥
து³ஷ்கரஸங்க³ரதீ⁴ரோ நீதிவிதா³ம் ஜ்ஞாநிநாம் ச தௌ⁴ரேய: ।
ஸ்வச்ச²ந்த³ம்ரு’த்யுராஸீத³த்ர மஹாத்மா ஸ கா³ங்கே³ய:॥ 23॥
ஸத்யபரிபாலநாய வ்யக்ரீணாத்³ய: கலத்ரபுத்ரௌ ஸ்வௌ ।
சண்டா³லகிங்கரோऽபூ⁴த்ஸ்வயமிஹ ஸோऽபூ⁴ந்மஹாந்ஹரிஶ்சந்த்³ர:॥ 24॥
பித்ரு’வாக்யபாலநரதோ யோ வநமத்⁴யாஸ்த த⁴ந்விநாம் து⁴ர்ய: ।
நியதைகதா³ரசர்யோ த⁴ர்மாத்மா ஸோऽஜநீஹ ரகு⁴வர்ய:॥ 25॥
மேதா⁴விஹாரிவாசா நந்தி³தவிஜய:ஸுரேந்த்³ரஶிவதா³தா ।

கோ³குலலாலநபாலோ மோஹநதிலகோऽநுஜக்³ரு’ஹ இஹ க்ரு’ஷ்ண:॥ 26॥
கர்மஜ்ஞாநப்ரபத³நயோகை³ரௌதா³ர்யவீர்யஶீலகு³ணை:

வித்³யாவிவேகஶில்பைர்வர்ஷமித³ம் ப்ராக³தி³த்³யுதந்ப³ஹவ:॥ 27॥
இதி க்ரு’ஷ்ணம்மாசார்யரசிதம் பா⁴ரதகீ³தம் ஸம்பூர்ணம் ।
அத்ர பத்³யே உபலக்ஷணதயா மஹாமஹிம்நாம் ப³ஹூநாம் ஸ்வதே³ஶாபி⁴மாநிநாம்
நாமாந்யபி ப்ரக்ரு’தாநுகு³ண்யாவிரோதே⁴ந க⁴டிதாநி ஸந்தி । verse 26

- மேதா⁴ பி. ஏம். மேதா⁴மஹாஶய:
- விஹாரீ டா³க்டர ராஷ்பி³ஹாரிகோ⁴ஷ:

- வாசா டி³.இ. வாச்சா²
- நந்தி³ ஏ. நந்தி³
- விஜய:ஸி. விஜயரக⁴வாசார்ய:
-ஸுரேந்த்³ர:ஸுரேந்த்³ரநாத²பா³நர்ஜீ
- ஶிவ: பி. ஏஸ். ஶிவஸ்வாம்யார்ய:
- தா³தா ஸுப்ரஸித்³த: ⁴ தா³தாபா³ய் நௌரோஜீ மஹாஶய:
- டாடாமஹாஶய:
-ஆர.ஸி. ட³ட்ப்ரப்⁴ரு’தயஶ்ச
- கோ³குல: கோ³பாலக்ரு’ஷ்ணகோ³க²லே மஹோத³ய:
-லால லால்பத³க⁴டிதா:லாலா லஜபதிராய் லால்மோஹநகோ⁴ஷ் ப்ரப்⁴ரு’தய:
- பால: விபிநசந்த்³ரபால:

- மோஹந: மோஹநபத³க⁴டிதா: பண்டி³த மத³நமோஹந மாலவியா ஆநந்த³மோஹந
போ³ஸ ப்ரப்⁴ரு’தய:
- திலக: பா³லக³ங்கா³த⁴ரதிலக:
- க்ரு’ஷ்ண: வி. க்ரு’ஷ்ணஸ்வாம்யார்ய:

